
ҚЫЗЫЛОРДА ОБЛЫСЫНА ТАРАЙТЫН ГАЗЕТ

ТҰРАН– 
ҚАЗАЛЫ

ҚҰРЫЛЫСШЫЛАР КҮНІ АТАЛЫП ӨТТІ
Қазалы ауданын-

да тамыз айының 
екінші жексенбісі - 
Құрылысшылар күніне 
арналған мерекелік сал-
танатты шара өтті.

Мерекелік шараға 
құрылыс саласының 
ардагерлері, сала ма-
мандары мен еңбек 
адамдары қатысты.

Салтанатты шараға 
қатысқан аудан әкімі 
Алмасбек Есмаха-
нов құрылысшыларды 
кәсіби мерекелерімен 
құттықтап, сала маман-
дары мен ардагерлерінің 
ауданның әлеуметтік-
экономикалық дамуына 
қосқан елеулі еңбектері 
жайында  әңгімеледі.

- Қ ұ р ы л ы с ш ы 
– қоғамдағы ең 
қадірлі, ең жасам-
паз мамандықтардың 
бірі. Қазыналы Қазалы 
өңіріндегі құрылыс 
шежіресінің тамы-
ры тереңде жатыр. 
Мемлекет басшы-
сы Қасым-Жомарт 
Кемелұлы Тоқаев: 
«Құрылыс секторы – 
ұлттық экономиканың 
өркендеуіне тікелей әсер 
ететін маңызды сала. 
Сапалы инфрақұрылым 
құру және халықты жайлы 
баспанамен қамтамасыз 
ету - біздің мемлекеттік 
саясатымыздың басты 
басымдығы. Бұл бағытта 
қ ұ р ы л ы с ш ы л а р д ы ң 
еңбегі орасан зор», - деп 
атап өткен болатын. 

Бүгінде өңірімізде 

П р е з и д е н т і м і з д і ң , 
Үкіметтің және облыс 
әкімінің қолдауымен 
ауқымды құрылыс 
жұмыстары жүргізіліп 
жатқанын мақтанышпен 
айта аламыз. Қазалы 
ауданында құрылыс 
жұмыстарының көлемі 
биыл есепті кезеңде 7,2 
млрд. теңгені құрап, өткен 
жылдың тиісті кезеңімен 
салыстырғанда 119,2 
пайызға өсті. Биыл жыл 
басынан бері 398,5 
млн. теңгеге Бекары-
стан би аулында жаңа 
спорт кешені, 1,3 млрд. 
теңгеге теміржол вокза-
лы жанындағы теміржол 
үстінен өтетін жаяу 
жүргіншілерге арналған 
аспалы көпір,  Әйтеке 
би кентіндегі «Мәдени-
демалыс кешені» мен 
Қожабақы аулынан 
спорт кешендерінің 
құрылысы жүргізіліп, ел 
игілігіне пайдалануға 

берілді. 125 жылдық 
тарихы бар Қазалы    
теміржол вокзалы 
күрделі жөндеуден өтіп, 
бүгінде аудан халқы жаңа 
нысандардың игілігін 
көруде. Құрылыс тек үй 
салумен шектелмейді. 
Ол - өңірдің қан тамы-
ры іспетті автожолдар 
жүйесі, су, газ және 
жылу желілері. Аудандық 
маңызы бар, елді мекен 
ішілік жолдарды қайта 
жаңғырту және күрделі 
жөндеу жұмыстары  
ерекше бақылауда. Осы 
нысандардың әрбір 
кірпішін қалап, ел игілігіне 
беріп жатқан Сіздер, 
құрметті құрылысшылар. 
Сіздерге сарқылмас 
қуат, отбасыларыңызға 
құт-береке, дендеріңізге 
саулық тілеймін! Салған 
ғимараттарыңыз берік, 
еңбектеріңіз табы-
сты болсын! Еліміздің 
іргесі нық болып, 

қалаларымыз бен ау-
ылдарымыз көркейе 
берсін! Мерекелеріңіз 
құтты болсын, құрметті 
құрылысшылар, - деді 
аудан әкімі. 

Мерекелік шарада 
құрылыс саласында ұзақ 
жылдар бойы жемісті 
еңбек етіп, ел игілігіне 
үлес қосып жүрген 
бірқатар азаматтар ма-
рапат төрінен көрінді.

Атап айтқанда, 
«Құрметті құрылысшы» 
төсбелгісімен «KZ 
Сапа Құрылыс» ЖШС-
нің директоры Ния-
зов Марат Мінәжатұлы, 
Қазақстан Республикасы 
Өнеркәсіп және құрылыс 
министрлігінің Құрмет 
грамотасымен құрылыс 
саласының ардагері 
Бисенов Жоямерген 
Бисенұлы марапатталды.

Сонымен қатар, 
құрылыс саласының да-
муына елеулі үлес қосып, 

өз ісіне      жауапкершілікпен 
қарап жүрген    бірқатар 
сала мамандарына 
Қызылорда облысы 
әкімінің, облыс әкімінің 
орынбасарының, аудан 
әкімінің және облыстық 
құрылыс басқармасының 
Алғыс хаттары табыстал-
ды.

Жиында «Құрмет» 
орденінің иегері, 
аудандық ардагер-
лер кеңесінің төрағасы 
Оразғали Бекпанов, 
«РЗА» акционерлік 
қоғамының президенті, 
Қызылорда облысының 
құрметті азаматы, 
«Құрмет», «Парасат», І 
және ІІІ дәрежелі «Ба-
рыс» ордендерінің 
иегері Самұрат Имандо-
сов, Қазалы ауданының 
құрметті азаматы, 
«Құрмет» орденінің 
иегері Қасқырбай 
Әлімбай және бірқатар 
құрылыс саласының 
ардагерлері сөз сөйлеп, 
кейінгі буынға ізгі 
тілектерін жеткізді.

Мерекелік шара-
да сала ардагерлеріне 
аудан әкімінің аты-
нан арнайы мерекелік 
сыйлықтар табысталды.

Мерекелік жиын 
әрі қарай аудан 
ө н е р п а з д а р ы н ы ң 
к о н ц е р т т і к 
бағдарламасына ұласып, 
өнерпаздар қауымы 
қ ұ р ы л ы с ш ы л а р ғ а 
көтеріңкі көңіл күй сый-
лап, ерекше мерекелік 
кеш тарту етті.

АЗАМАТТАРДЫ ЖЕКЕ МӘСЕЛЕЛЕРІ БОЙЫНША ҚАБЫЛДАДЫ
Аудан           әкімі Алмасбек 

Есмаханов кезектілікке сәйкес 
тұрғындарды жеке мәселелері 
бойынша қабылдап, олардың 
ұсыныс-пікірлерін тыңдады. 
Қабылдауға келген 25 тұрғын 
аудан басшысына өтiнiш-
тiлектерiн жеке-жеке жеткізіп, 
мәселелерiнiң оң шешiмiн табу-
ына ықпал етуді  сұрады.

Тұрғындардың басым 
көпшілігі тұрғын үй кезегі 
және тұрақты жұмысқа ор-
наласу мәселелерін көтерді. 
Сондай-ақ, Әйтеке би кенті 

мен Қазалы қаласындағы 
бірқатар көшелерді асфаль-
ттау, жарықшамдар орнату, 
жеке тұрғын үйді газ бен, ауыз 
сумен қамту және денсаулық 
жағдайына байланысты көмек 
сұраған азаматтарда болды.

Аудан әкімі әрбір тұрғынның 
мәселесін жіті тыңдап, тиісінше 
түсініктеме берді. Сондай-
ақ, көтерілген   мәселелерді 
зерттеп, заңдылыққа сәйкес 
шешу жолдарын қарастыру 
жөнінде жауапты сала бас-
шыларына нақты тапсырма 

жүктеді. Ал, көшелерді асфаль-
ттау, жарықшамдар орнату-
да  ауданда кезектілікке сәйкес 
тиісті жұмыстар атқарылып 
жатқандығын жеткізді. Ал, 
Әйтеке би кентіндегі Маметова 
көшесін түнгі жарықшамдармен 
қамтуды сұраған тұрғынның 
өтінішіне сәйкес кент әкіміне 
нақты тапсырмалар беріп, 
алдағы уақытта көшені 
жарықтандыру бойынша тиісті 
жұмыстарды қолға алуды 
міндеттеді.

Қабылдауда  жұмыссыздық 

мәселесін көтерген 
тұрғындарға, аудан бойын-
ша қазіргі таңдағы бос жұмыс 
орындарын ұсына отырып, 
мамандықтарына сәйкес 
сұраныс болған жағдайда 
тиісті жұмыс орындарына 
кезектілікпен жіберілетіндігі 
түсіндірілді. Бұл ретте тиісті 
сала басшыларына жұмыс 
сұраған азаматтармен байланы-
сып, заңдылыққа сәйкес жұмыс 
істеуді  ескертті.

Қазалы ауданы әкімінің 
баспасөз қызметі

АУДАНДЫҚ МӘСЛИХАТТЫҢ СЕССИЯСЫНДА 
МАҢЫЗДЫ МӘСЕЛЕЛЕР ҚАРАЛДЫ

Аудандық  мәслихаттың  
төрағасы        Ғазиз Әліштің 
төрағалығымен аудандық 
мәслихаттың кезекті 60-шы 
сессиясы өтті. 

Сессияға               аудан әкімі 
Алмасбек Есмаханов, аудандық 
ардагерлер кеңесінің төрағасы 
Оразғали Бекпанов, облыстық 
бағыныстағы мекемелердің 
басшылары, қала, кент, 
ауылдық округ әкімдері мен 
дербес бөлімдердің басшы-
лары және қоғамдық кеңес 
мүшелері қатысты. 

Сессияның күн тәртібінде 
қаралған «2026-2028 жылдарға 
арналған аудан бюджетіне 
және ауданның 2026-2030 
жылдарға арналған даму жо-
спарына өзгерістер енгізу ту-
ралы» мәселелері бойынша 
аудандық экономика және 
қаржы бөлімінің басшысы Ба-
хытжан Жарылқап хабарлама 
жасады.

Сессияда  аудан әкімі сөз 
сөйлеп, 2026 жылға арналған 
аудан бюджетіне енгізілген 
өзгерістерге тоқталды. 

-2026 жылға арналған аудан 
бюджетінің көлемі 13,6 млрд. 
теңге болып бекітіліп, бүгінгі 
күнге 18,9 млрд. теңге бо-
лып нақтыланды. Оның ішінде 
өз кірістеріміздің жоспары 4 
млрд. 269,4 млн. теңге болса, 
4 млрд. 362,2 млн. теңге бо-
лып бекітілді. Бүгінгі күні аудан 
бюджеті нақтыланып, аудан 
халқының игілігіне бағытталған 
бірқатар маңызды жобаларға 
қаржы қарастырылып, тиісті 
жұмыстар атқарылуда. Атап 
айтқанда, жол жөндеу, Әйтеке 
би кентіндегі жаңа кварталдағы 
жеке тұрғын үй құрылысына 
инженерлік инфрақұрылым 
салу, көпқабатты тұрғын 
үйлердің ауласын абаттандыру, 
елді мекендердегі жеке тұрғын 
үй секторының инженерлік 
инфрақұрылым құрылысын 
жүргізу, елді мекендерді газ-
дандыру жобаларын жүзеге 
асыру, тағы басқа да аудан 
халқының игілігіне бағытталған 
жобаларды жүзеге асыруға 
қаржы бөлініп отыр. Осы ретте 
барша аудандық мәслихаттың 
депутаттарын, қала, кент 

және ауылдық округтің 
әкімдерін, мекемелермен, 
кәсіпорындарының  басшы-
ларын Президентіміздің, 
Үкімет басшысының және об-
лыс әкімінің тапсырмалары 
мен алға қойған міндеттерін 
жоғарғы деңгейде жүзеге асы-
рып, ауданда басталған игі 
бастамаларды одан әрі дамы-
ту жолында бірлесе, аянбай 
жұмыс істеуге  шақырамын, 
- деді аудан әкімі Алмасбек 
Әбілқасымұлы.

Сессияда «Қазалы 
аудандық мәслихатының де-
путаты Жалғасбаев Нұрғиса 
Ж а п п а р б е р г е н ұ л ы н ы ң 
депутаттық өкілеттігі ту-
ралы» аудандық сайлау 
комиссиясының төрағасы 
Нұрлан Аманбай Қазалы 
ауданының аумақтық сай-
лау комиссиясының 
қаулысының негізінде Нұрғиса 
Жаппарбергенұлының Қазалы 
аудандық мәслихатының де-
путаты өкілеттігі мерзімінен 
бұрын    тоқталғанын хабарла-
ды. 

Сессияда аудан басшы-
сы елімізде 23 тамызда өтетін 
Құрылтай сайлауы - қоғамның 
әртүрлі саласындағы белсенді 
әрі білікті азаматтардың ба-
сын қосып, елдің өзекті 
мәселелерін талқылауға және 
ортақ шешімдер қабылдауға 
бағытталған маңызды са-
яси оқиға екенін жеткізді. 
Осы ретте барша жиынға 
қатысушыларды елдің ертеңіне 
жауапкершлікпен қарап, 
Құрылтай сайлауына белсе-
не қатысуға, берекелі бірліктің 
үлгісін көрсетіп, Мемлекет 
басшымыздың бастамаларына 
қолдау көрсетуге шақырды. 

Аудан әкімі  сессия  соңында 
Нұрғиса Жалғасбаевтың  
депутаттық өкілеттігі кезінде 
атқарған жұмыстарына алғыс 
білдіріп, Қазалы ауданының 
ең жоғары наградасы «Құрмет 
грамотасын» табыстады.

Сессия алдында аудандық 
мәслихаттың тұрақты 
комиссияларының бірлескен 
отырысы өткізіліп, сессияның 
күн тәртібіне ұсынылған 
мәселелер  талқыланды. 

ҚАЗАЛЫДА «ХАКІМ АБАЙДЫҢ АМАНАТЫ» 
АТТЫ ӘДЕБИ-САЗДЫ КЕШ ӨТТІ

«Руханият» орталығында 
10 тамыз – Абай күніне орай 
қазақтың ұлы ақыны, ой-
шыл, ағартушы, композитор 
Абай Құнанбайұлының рухани 
мұрасын ұлықтауға арналған 
«Хакім      Абайдың аманаты» 
атты  әдеби-сазды кеш өтті.

Тағылымды шараға ау-
дан әкімі Алмасбек Есмаха-
нов қатысып,  ұлы ақынның 
мұрасын     дәріптеудің 
маңызына тоқталып, көпшілікке 
ізгі тілегін жеткізді.

-Абай – қазақ          халқының 
ғана емес, адамзат 
өркениетінің ой-санасына 
өзіндік із қалдырған ұлы тұлға. 
Мемлекет басшысы Қасым-
Жомарт Кемелұлы Абайдың 
мұрасын жоғары бағалап, ұлы 
ақынды – «Абай – еліміздің 
ғана мақтанышы емес, 
әлемдік деңгейдегі ұлы тұлға», 
халқымыздың мәдениеті мен 
ұлттық санасының жаңғыруына 
өлшеусіз      үлес қосқан 
кемеңгер деп атап өткен бола-
тын. 

Бүгінде ауданымызда 
Президентіміздің, Үкіметтің 
және облыс      әкімінің 
қолдауымен мәдениет пен 
өнерді, әдебиет пен ұлттық 
құндылықтарды насихаттауға 
айрықша мән беріліп келеді. 
Өткен «Руханият жылы» дәл 
қазір өздеріңізбен бірге 
тағылымды шара өткізіп 
жатқан - неке қию залы, 
кітапхана, музей, архив, жа-
стар сарайы, ардагерлер мен 
аналар үйі бірліктірілген «Ру-

ханият  орталығы»  ғимараты  
пайдалануға  берілді. Роза 
Бағланова атындағы 600 
орындық аудандық Мәдениет 
үйі, «Кәукей»,  «Майдакөл»  
ауылдарында 100 орындық 
жаңа ауылдық клубтар салы-
нып, бүгінде тұрғындар жаңа 
ғимараттардың игілігін көруде. 

Өткен жылы ұлы ақын 
Абай Құнанбайұлының 180 
жылдық мерейтойы аясында 
Қазалы ауданында бірқатар 
ауқымды мәдени іс-шаралар 
өткізілді. Бүгінгі қазақтың 
дара тұлғасының туған күніне 
орай     ұйымдастырылып 
жатқан әдеби-сазды кеш – ұлы 

ақынның шығармашылығын 
дәріптеп қана қоймай, оның 
терең ойларына қайта үңіліп, 
рухани әлеміне бойлайтын 
тағылымды басқосу болмақ. 
Ұлы ақынның мұрасы елді 
білімге, еңбекке, бірлікке, 
әділетке бастай берсін! Жа-
старымыз Абай армандаған 
білімді, бәсекеге қабілетті, па-
расатты ұрпақ болып өссін! 
Еліміздің руханияты асқақтап, 
ұлттық құндылықтарымыз 
ұлықтала берсін, - деді ау-
дан әкімі          Алмасбек 
Әбілқасымұлы.

Кеште көрермен назарына 
Абай Құнанбайұлының өмірі 
мен шығармашылығын арқау 
еткен бейнеролик ұсынылып, 
ақынның   өмірлік ұстанымы 
мен ұрпаққа қалдырған ама-
наты сахналық көрініс арқылы 
әсерлі  жеткізілді.

Әдеби-сазды кеште 
Абайдың қара сөздерінен 
үзінділер оқылып, ақынның 
адамгершілік, білім, еңбек, 
талап, бірлік пен елдік тура-
лы терең ойлары кеңінен на-
сихатталды. Жас ақындар 
мен оқушылар            хакімнің 
тағылымды сөздерін     
көрерменге жеткізді.

Сондай-ақ, кеште Абайдың 
қазақ музыка өнеріне қосқан 
өлшеусіз үлесін айшықтайтын 
«Көзімнің қарасы», «Желсіз 
түнде жарық ай», «Айттым 
сәлем, Қаламқас», «Бойы 
бұлғаң» сынды әндері орында-
лып, ақынның сырлы да сазды 
мұрасы дәріптелді.

Кештің мазмұнын Абай 
поэзиясындағы махаббат, 
адамгершілік пен адалдық 
тақырыптарына арнаған жа-
стар диалогы толықтыра түсті. 
Жастардың өзара сұхбаты 
арқылы   ақынның «Махаб-
батсыз дүние бос» деген 
тағылымды ойының бүгінгі 
қоғам үшін мәні зор екені 
көрсетілді.

Шара басталмас бұрын 
қонақтар Абайдың рухани 
әлемін танытатын ерекше 
көрмелермен, ұлы ақынның ру-
хани мол мұрасымен танысты. 

Қазалы ауданы әкімінің 
баспасөз қызметі

ХАЛЫҚАРАЛЫҚ ЖАСТАР КҮНІНЕ АРНАЛҒАН 
АПТАЛЫҚ ІС-ШАРАЛАР ӨТУДЕ

12 тамыз – Халықаралық жастар 
күніне орай Қазалы ауданында аудан 
әкімі Алмасбек Есмахановтың тап-
сырмасына сәйкес жастар апталығы 
ұйымдастырылуда. 

Апталықта жастардың азаматтық 
белсенділігін арттыруға,         құқықтық 
мәдениетін қалыптастыруға, са-
лауатты өмір салтын насихаттауға 
және қоғамдық өмірге белсенді 
тартуға бағытталған түрлі іс-шаралар 
өткізілуде.

Апталықтың жұмыс жоспары-
на сәйкес аудан жастары арасын-
да кіші футболдан аудандық турнир 
ұйымдастырылды.

Әйтеке би кентіндегі Мәдени-
демалыс кешеніндегі спорт кешенінде 
өткен «Jastar Cup – 2026» спорт 
фестивалінің салтанатты ашылу 
рәсіміне аудан әкімінің орынбасары 
Жәнібек Әлиев қатысып,    аудан жа-
старын алда келе  жатқан Халықаралық 
жастар  күнімен  құттықтады.

Аудан әкімінің орынбасары 
жастардың елдің дамуы мен қоғамның 
қозғаушы күші екенін атап өтіп, оларды 
жастар апталығы аясында өткізілетін 
іс-шараларға белсенді қатысуға 
шақырды. Сонымен қатар, жарысқа 
қатысушыларға сәттілік тілеп, тарты-
сты да әділ дода болуына тілектестік 
білдірді.

Халықаралық   жастар күніне 
арналған апталықтың басты мақсаты 
– жастардың құқықтық мәдениетін 
арттыру, кітап оқу мен білімге деген 
қызығушылығын жақсарту, цифрлық 
сауаттылығын дамыту, еріктілік 
қызметті қолдау және қоғамдық 
бастамаларға белсенді  қатысуына 
ықпал ету.

Айта кетейік, жастар         апталығы 
«Таза Қазақстан»  экологиялық акция-
сы аясындағы тазалық және абаттанды-
ру шараларынан бастау алып, алдағы 
күндері түрлі    форматтағы мазмұнды 
іс-шаралармен  жалғасады. 

 «ТАЗА ҚАЗАҚСТАН» АКЦИЯСЫ 
АЯСЫНДА СЕНБІЛІК ӨТТІ

Қазалы ауданында «Таза Қазақстан» жалпыұлттық 
экологиялық акциясы аясында сенбілік жұмыстары 
ұйымдастырылды.

Сенбілікте     елді мекендердің тазалығын сақтау, 
қоғамдық орындарды ретке келтіру, бей-берекет 
өскен шөптерді шауып және тұрмыстық қалдықтарды 
шығару   жұмыстары   жүргізілді.

Аудан орталығы – Әйтеке би кентінің Желтоқсан 
көшесі мен Мелиоратор мөлтек ауданында тазалық 
жұмыстары қарқынды   жүргізіліп, аумақтар қоқыстан 
тазартылды, бей-берекет өскен шөптер шабылды.

Аудан әкімі Алмасбек Есмаханов сенбілік     
жұмыстарының барысын аралап көріп, тазалық    
жұмыстарына жауапты мекемелер        басшылары      
мен Әйтеке      би кентінің әкіміне      аумақтардың 
санитарлық     жағдайын жақсартып, тазалықты 
тұрақты сақтап және абаттандыру жұмыстарын   
жүйелі жүргізу жөнінде   нақты  тапсырмалар берді.

Сенбілікке аудан бойынша 124 мекемеден 
1223 адам қатысып, 12 техника жұмылдырылды. 
Нәтижесінде полигондарға 11,2 тонна қоқыс 
шығарылды. 

Қазалы ауданы әкімінің
 баспасөз қызметі

ҚҰРМЕТТІ ЗЕЙНЕТ ДЕМАЛЫСЫНА ШЫҒАРЫП САЛДЫ
Аудан         әкімі Алмасбек 

Есмаханов көп жылдар абы-
ройлы еңбек етіп, ауданның 
әлеуметтік-экономикалық да-
муына және халық игілігіне 
елеулі үлес қосқан сала маман-
дарын құрметті зейнет дема-
лысына шығуына орай арнайы 
қабылдады.

Аудан басшысы жол 
саласының білікті мама-
ны, «Қазалы Жолшы» ЖШС-
нің бас инженері Абжале-
лов Досболат Махатжанұлы 
мен санитариялық-
эпидемиологиялық салада 
36 жыл еңбек еткен Есенее-
ва Ақмарал       Өмірбайқызын 
арнайы   қабылдап, құрмет 
көрсетті.

Досболат Махатжанұлы 
еңбек жолын қарапайым 
жол жұмысшысынан ба-
стап, бригадир, инженер, 
жетекші маман, жол шебері 
қызметтерін атқарып, саладағы 
мол тәжірибесі мен кәсіби 
біліктілігінің арқасында бас 
инженер лауазымына дейін 
көтерілді. Жол құрылысы мен 
жол       инфрақұрылымын 
дамытуға қосқан      еңбегі 
бірқатар салалық және 
мемлекеттік марапаттармен  

бағаланған.
Ал, Ақмарал Өмірбайқызы 

денсаулық сақтау 
және санитариялық-
эпидемиологиялық бақылау 
саласында ұзақ жылдар 
бойы табанды еңбек етіп, 
халықтың санитариялық-
эпидемиологиялық саулығын 
қамтамасыз етуге зор үлес 
қосты. Білімі мен тәжірибесін 

кейінгі буын мамандарымен 
бөлісіп, өзінен кейінгі жастарға 
тәлімгер бола білді.

Қабылдауда аудан әкімі 
қос сала                   ардагеріне       
ауданның    дамуына қосқан 
еселі еңбектері үшін алғысын 
білдіріп, зейнет демалыстары-
на абыроймен шығуларымен 
құттықтады.

Қазақы дәстүрге сай До-

сболат Махатжанұлына ша-
пан, Ақмарал   Өмірбайқызына 
камзол мен жаулық жабылып, 
ауданның ең жоғары марапаты 
– Қазалы ауданының «Құрмет 
грамотасы»  табысталды.

–Сіздердің саналы 
ғұмырларыңыздың елеулі 
бөлігі елге қызмет етуге ар-
налды. Өз салаларыңызда 
қажырлы еңбек етіп, кейінгі 
буынға үлгі боларлық өнегелі 
жол қалыптастырдыңыздар. 
Еңбектеріңіз – ел есінде, 
абыройларыңыз – кейінгі 
ұрпаққа өнеге. Ендігі уақытта 
бейнеттің зейнетін көріп, 
отбастарыңыздың ортасын-
да аман-есен, ұзақ ғұмыр 
кешулеріңізге тілектеспін, – деді 
аудан әкімі.

Өз кезегінде қос арда-
гер      көрсетілген құрметке 
ризашылықтарын білдіріп, 
алғыстарын жеткізді.

Қабылдауда аудандық 
мәслихаттың  төрағасы Ғазиз 
Әліш ел игілігі жолында ұзақ 
жылдар бойы тер төккен 
азаматтардың еңбегі құрметке 
лайық екенін айтып, жылы 
лебізін жеткізді.

Қазалы ауданы әкімінің 
баспасөз қызметі

 Оба – ауыр түрде ула-
нып, без түйіндері, өкпе 
және басқа мүшелері ерекше 
зақымданғаны білінетін  аса 
қауіпті зоонозды табиғи ошақты 
карантиндік жұқпалы ауру.  
Обаның    өкпелік, ішектік, тері-
бубондық, септикалық түрлері 
болады. Себебі,  Үеrsіnіа реstіs  
бактериялық тобына жата-
тын табиғи - ошақты   жұқпалы 
ауру; адамға жанасу, ауа - 
тамшы және алиментарлық 
жолмен жұғады. Сонымен 
қатар, тасымалдаушылар - 
бүргелер арқылы жұғады, 
карантиндік инфекцияға 
жатады.Табиғатқа түрлі 
кемірушілер арқылы таралады. 
Адамдарға кемірушілерден, 
не бүргелерден жұғады. 
Кемірушілер денесінде 4 – 5 
ай, бүргелерде 1 жылға дейін 
тіршілік етеді. Жұғу жолдары-
на қарай обаның бірнеше түрі 
бар. Мысалы, ауалы-тамшылы 
жолмен жұққанда өкпе обасы; 
тағам арқылы  ішек обасы; жа-
насу арқылы (мал сойғанда, 
терісін сыпырғанда, тағы басқа) 
не трансмиссивтік (бүрге 

шаққанда) жолмен жұққанда 
тері-бубон обасы, сирек септик 
түрлері дамиды. 

Ауру тез тарайды. Ауру 
қоздырғышы сау адамға науқас 
адамнан жұғады. Аурудың жа-
сырын кезеңі бірнеше сағаттан 
3 – 6 күнге дейін созылады. 
Ауру аяқ астынан басталады, 
науқастың температурасы 39 
– 40°С-қа көтеріліп, басы айна-
лады. Организмнің күшті ула-
нуынан адам құсып, іші өтеді, 
есінен танып, үрей, ұйқысыздық 
пайда болады. Ауру асқынған 
жағдайда науқас өледі. Ал тері-
бубон обасында бүрге шаққан 
жерге жақын орналасқан лим-
фа безі ісініп, бұршақ дәніндей 
қызыл түсті бөрткен (іші қанды 
іріңге толы) пайда болады. 
Бөрткен жарылып жараға айна-
лады.

Оба ауруының басқа 
түрлеріде өте қауіпті, қиын 
емделеді. Бірақ, уақтылы ауру 
анықталып, тез жағдайда түрлі, 
жан-жақты емдеу жұмыстары 
жүргізілсе ауырған адамды 
аман сақтап қалуға болады. 
Адам обаның ықпалына жыл-

дам түседi, оған шалдыққандар 
төңiректегiлер үшiн өте қауiптi. 
Обаның өкпелiк түрi аса қатерлi.

Алдын алу:  
Ауруларды жұпалылықтың 

барлық мерзiмiнде қатаң түрде 
оқшаулайды. Аурумен байла-
ныста болған барлық адам-
дарды оқшаулай отырып 9 
күнге карантин белгiлейдi. 
Обамен ауырғандарды, 
обаға шалдыққанына күдiк 
туғызғандарды жеке палата-
да немесе бокста ұстайды. 
Ауруларға қызмет көрсететiн  
медициналық қызметшi оба-
дан қорғайтын костюм-
мен жұмыс iстейдi, жұмыс 
аяқталғаннан кейiн толық 
санитарлық тазалықтан 
өтедi. Қызметшiлерге мұқият 
медициналық бақылау 
жүргiзiледi. Аурудан алдын ала 
сақтандыру үшін ауру шыққан 
жерлерге эпизоотологиялық  
және эпидемиологиялық  тек-
серу жүргізіледі; сол аймақтағы 
тұрғындардың денсаулығы 
үнемі бақылауда болады; ауру 
ошағы дамыған жерге дера-
тизация, дезинсекция және  

санитарлық-ағарту жұмыстары 
жүргізіледі.

Г.ҚАРАШАЕВА, 
Қазалы аудандық  

санитариялық-
эпидемиологиялық бақылау 

басқармасының   
 жетекші маманы   

ДИРЕКТОР
Нұрбол ӘЛМӘМБЕТОВ

БАС РЕДАКТОР
Раушанбек СЕЙТЕНОВ

ҚАЗАЛЫ ҚАЛАСЫНДА ЖАҢА СПОРТ АЛАҢЫ АШЫЛДЫ
Қазалы қаласында 

қала жастарының 
б а с т а м а с ы м е н 
жаңа спорт алаңы 
пайдалануға берілді. 

Жаңа спорт 
нысанының ашы-
лу салтанатына ау-
дан әкімі Алмасбек 
Есмаханов қатысып, 
тұрғындар мен 
спортсүйер қауымды 
игі бастаманың жүзеге 
асуымен құттықтады.

Аудан әкімі 
бұқаралық спортты 
дамыту, жастарды са-
лауатты өмір салты-
на баулу бағытында     
атқарылып жатқан 
ж ұ м ы с т а р ғ а 
тоқталып, туған жер-
ге жанашырлық та-
нытып, ел игілігі үшін 
бас қосқан Қазалы 
қаласының азамат-
тарына     алғысын 
білдірді.

- П р е з и д е н т і м і з 
Қ а с ы м - Ж о м а р т 
Кемелұлы Тоқаев 
халыққа Жолдаула-
рында бұқаралық 
спортты дамыту, жа-

старды      салауатты 
өмір салтына баулу 
мәселесіне ерекше    
назар    аударып келеді. 
Биылғы жылдың 
өзінде ауданымыз-
да Президентіміздің, 
Үкіметтің және об-
лыс әкімінің ерекше 
қолдауымен «Ауыл – Ел 
бесігі» бағдарламасы 
аясында Бекары-

стан би аулында          
жаңа спорт кешені 
пайдалануға беріліп,  
жуық арада ғана об-
лыс     әкімі Мұрат    
Н ә л қ о ж а ұ л ы н ы ң 
қатысуымен Әйтеке 
би кенті мен Қожабақы 
аулында заманауи 
спорт кешендері ел 
игілігіне пайдалануға 
берілді. Бұдан бөлек 

маусым айында аудан 
орталығы – Әйтеке 
би кентінде 2 спорт 
алаңы ашылды. Бүгін 
осындай игі істер тағы 
да жалғасын табуда. 
Мұның барлығы — 
балаларымыздың дені 
сау әрі елжанды аза-
мат болып қалыптасуы 
үшін жасалып жатқан 
игі істер, - деді ау-

дан әкімі Алмасбек 
Әбілқасымұлы.

Мұнан кейін 
спорт алаңын салуға 
атсалысқан бірқатар 
азаматтар аудан 
әкімінің Алғыс хатымен 
марапатталды.

Жаңа спорт 
алаңының ашылуын-
да Мәлік Тілеп ақсақал 
ақ батасын беріп, игі 
бастамаға   ізгі тілегін 
жеткізді.

Спорт алаңының 
ашылу салтанаты 
әрі қарай қала жа-
стары арасында 
шағын футболдан 
ұйымдастырылған тур-
нирге ұласты.

Айта кетейік, 
бұған дейін Қазалы 
қаласында қала 
ж а с т а р ы н ы ң 
ұ й ы м д а с т ы р у ы м е н 
тағы бір спорт алаңына 
жөндеу жұмыстары 
жүргізіліп, ойын алаңы 
қайта жаңғыртылған 
болатын. 

Қазалы ауданы 
әкімінің баспасөз 

қызметі

ОБА АУРУЫНАН САҚТАНАЙЫҚ!

Қазалы ауданының 
әкімдігі, аудандық және ау-
даннан сайланған облыстық 
мәслихаттың депутаттары, 
аудандық қоғамдық кеңес, 
ардагерлер және әйелдер 
кеңесі Қазақстанның 
Еңбек Ері, «Таң ЛТД» ЖШС 
төрағасы Шағыртаев Имам-
зада Қуанышбайұлына інісі 

ШАҒЫРТАЕВ ДӘУРЕН 
ҚУАНЫШБАЙҰЛЫНЫҢ
мезгілсіз дүниеден 

өтуіне байланысты отба-
сы мен туған-туыстарының 
қайғысына ортақтасып,  
көңіл айтады.

Қазаның арты қайырлы 
болсын!


